
Unipkauhia 

Piqutituqat 
 
Tapkuat Kavamatkut Kanatami atuqpiagahuat havaqatiggittiaqni tapkuat Inuit Nunavutmi 
tapkuatlu kavamatkut timigiyai katutyiqatigiktumik nanminiqaqatigini piqutituqanut tapkuknanga 
umiiyagutauyuk HMS Erebus tamnalu HMS Terror. Angiqatigigahuaqni tapkununga Kavamatkut 
talvanga United Kingdom nutauninut nanminigiyauni tapkuat piqutituqat atugaunginnaqtut. 
Tatyallak, Minnguiqhiqvit Kanata tamnalu Inuit Pitquhituqai Tigumiaqtit angiqatigiktut 
pivaliatitninut taphuminga Atullaktut Titiqat Kangiqhimaqatigigutit atuqpiagiangi tamaita 
ihumaliugutit piplugit tapkuat piqutituqat piyaunikhai katutyiqatigiktumik angiqatigiugahuaqtitlugit 
tapkununga Kavamatkut tapkununga United Kingdom huli atuqtut.  
 
Inuit Aktuani Ihuaqutitlu Angigutit 
 
Minnguiqhiqvit Kanata tapkuatlu Kitikmeot Inuit Katutyiqatigit tatya angiqatigigahuat taphuminga 
Inuit Aktuanit Ihuaqutitlu Angigutit, atugiaqaqnianut malikhugit tapkuat Nunavut Angigutit. Una 
hivulliuniaq angigut tapkunanga Kitikmeot Inuit Katutyiqatigit tapkuatlu Minnguiqhiqvit Kanata. 
Utaqilugu tamna Angigut atuliqhiqnia, tapkuat Franklin Atullaktut Uqautyiyit Katimayigalaat 
uqautiniaqtai Minnguiqhiqviit Kanata hapuhimaninut hatqiqtitnilu tapkuat umiiyagutauyut. 
Tapkuat Franklin Atullaktut Uqautyiyit Katimayigalaat ilalgit kivgaqtuiyunik taihimayunit Inuit 
timigiyai, ukiurtaqtumi nunaliuyut tapkuatlu kavamatkut Kanatami Nunavutmilu. 
 
Hapuhimani tapkuat HMS Erebus tamnalu HMS Terror 
 
Tamna umiiyagutaunia HMS Erebus maligaqtigut hapuhimayauyuq malikhugit kavamatuqatkut 
piquyat. Tamna inaa titiqhimayuq talvani Nunaqyuaqmi Atuqhimayut Inait Kanatami 
Pitquyautyut malikhugit tapkuat Kanata Nunaqyuaq Minnguiqhiqviit Piquyat, atuqpiagiangi 
tapkuat piqutituqat pinnagiyauni atuqpakhimanitlu piqaqnit tapkuat umiiyagutauyuq HMS Erebus 
nunguttailini piyauqattaqnikhainut ihuaqutikhat tamaita Kanatamiut. Tikilaqnia tamna inaa HMS 
Erebus pipkagaulaittuq pilagutaittumik tapkunanga Minnguiqhiqviit Kanata. Minnguiqhiqviit 
Kanata tatya atuqtai atuqtakhat ilaliutinianut HMS Terror ilaginianut tamna Umiiyagutauyut HMS 
Erebus tamnalu HMS Terror Nunaqyuaqmi Atuqhimayut Inait Kanatami. Tikilaqnia tamna inaa 
HMS Terror pipkagaulaittuq inituqlituqanut pilagutaittumik tapkunanga Kavamatkut Nunavut.    
 
RV David Thompson 
 
Minnguiqhiqviit Kanata pitaqtat umiaqpak tapkunanga Kanatamiuni Tagiup Hinaani Munaqtit 
ikayuqtauninut attaqtuhivalliqni piyaqaqnit immap iluani inituqlituqat tagiumilu naunaiyainiq. 
Atilitqiktauyuq RV David Thompson, tamna umiaqpak aulaqtitauniaq allatqinut naunaiyainiqmun 
imainnaqmi hilataani nunaqyuaq minnguiqhiqviit tahamanilu nunaqyuaq tagiumi nunguttailiniit 
inaitni. Ukiakhaq, tamna umiaqyuaq kivgaqtutauniaq havakviulluaqnia inituqlituqanut 
uumayuliqutitlu havagiyauni tahamani Gulf Qikiqtat Nunaqyuaqmi Minnguiqhiqvik 
Hanivaqhimayuq tahamani British Columbia. 
 
Adventure Kanata tamnalu Pulaagaqtut Atuqtitaunit  
 
Minnguiqhiqviit Kanata tapkuatlu Franklin Atullaktut Uqautyiyit Katimayigalaat katutyiqatigiyai 
tapkuat Ukiurtaqtumi aulaqnit nanminilgit Adventure Kanata tunngahuquninut pulaqtut 
atuqtitauninik tamna inaa HMS Erebus hivulliqpaqpiaqmik. Minnguiqhiqviit Kanata ayuitnilgit 
tapkuatlu Inuit hivulliqtit uhiuniat tukiliugiaqlugit ilai Kanataup tikinagitni nunaqyuaqmi 



minnguiqhiqvit atuqpakhimanilu inait, ilautitlugu tamna umiiyautaunia HMS Erebus, ilagiyauni 
tapkuat Tahamangartuq Ukiurtaqtumi Aulagiaq Tagiukkut  aulaunia – tamna Kanatamiuni 
Atuqpaliqtat Atuqhimania – tamna aulagiaqniaq talvanga Kugluktuk, Nunavutmin, talvunga 
Kangerlussuaq, Akukittuq, Saptaipa 7 – 23, 2017. Nalvauyuq 1987-mi, Adventure Kanata tamna 
ilagiinit nanminigiyauyuq aulatauplunilu aulagutauni aulaqtunut nanminilgit piniqhauyut 
nunamiittunit mikiyunutlu umiaqpait pulaagaqtuligiyit atuqtitaiyut Kanataup Ukiurtaqtuani 
kivalliqhiitlu tagiup hinaaniqmiuni, Akukittuq, taihimayutlu maniqami tugaqtauyut. Adventure 
Kanataup aullaqni atuqtitaiyut allatqinik taihimayut uhiupkaqnit, ilautitlugit tuhaqnaqtitaiyit, 
makpigaaliuqtit, uumayuligiyit, atuqpakhimayuligiyitlu unipkaqtit. 

http://adventurecanada.com/trip/out-northwest-passage-west-east-2017/



